
Donostiako Errekalde auzotik etorri eta 24. Korrika herrian sartu zen unetik beretik, kuadrilla ederra aritu zen lasterka euskararen alde. Argazkian, Ostadarrek eta Erketzek daramate lekukoa. AEK-KORRIKA

Txintxarri
Lasarte-Oriako gazte eta haurrak 
izan ziren lehenak, hilaren 
25ean,  kilometroak egiten. Sa-
soeta-Zumaburu eta Landaberri 
ikastetxeetako ikasle, irakasle 
eta gurasoak herriko kaleak 
bete zituzten Korrika Txikian 
eta ordu pare batetara iritsiko 
zen Korrikarako giroa berotu 
zuten.

Aurreikusitakoa baino zertxo-
bait beranduxeago iritsi zen, 
Donostiatik, 24. Korrika Lasar-
te-Oriara; berandu, baina segu-
ru. 13:30ak aldera hartu zuten 
herriko lehen ordezkariek leku-
koa Errekalde aldean eta eragi-
lez eragile herrian barrera las-
terka egin ostean, Usurbilerantz 
jarraitu zuen. Erritmoa jartzen 
lagundu zien esatari lanak egin 
zituen Maddi Noriega Zalduak, 
aldizkari honetako erredakzio-
ko lankide ere badenak.  

Jendetza batu zen herrian lehen 
kilometrotik azkenera arte, eta 
denek elkarrekin argi erakutsi 
eta aldarrikatu zuten Lasar-
te-Orian ere euskara direla.

Jai giroarekin jarraituz
Dena den, festa ez zen bazkaria-
rekin batera amaitu. Izan ere, 
arratsaldean emanaldia eskaini 
zuten hiru lasarteoriatar sudur-
gorriek; Porrotxek, Pirritxek 
eta Marimototsek, hain zuzen. 
Eta ez ziren bakarrik izan, aur-
tengo Korrikaren lekukoa eraman 
duten herriko eragileak izan 
baitziren eurekin, Okendo pla-
zako oholtzan. Banan-banan igo 
ziren eta dantzan eta kantuan 
ere aritu ziren. Pailazoen kantu 
klasikoak entzun ziren. 

Ospakizuna biribiltzeko, LO-
ZETeko buruhandiek eta erral-
doiek erdigunea zeharkatu zuten 
dultzaineroekin batera. 

Saltoka, kantuan, besoak zerura... Giro ederrean egin zituzten ikasle eta irakasleek ibilbideko zatiak. TXINTXARRI

Lekukoaren barruko mezu berezia irakurri zuten amaitzean. TXINTXARRIKorrika Txikia Okendo plazara iristean, kantuan eta dantzan izan ziren Porrotxekin. TXINTXARRI

Landaberriko kideek ere ederki eraman zuten Korrika Txikiko lekukoa. TXINTXARRI

Sasoeta-Zumaburu ikastetxeko ikasleak, Korrika Txikia hasteko zain. TXINTXARRI

Gaztetxoek ere gozatu zuten. TXINTXARRI

Adi, jarraibideak entzuten. TXINTXARRI

Maitasun 
eskutitzaren 
bidearekin bat 
egin dute 
lasarteoriatarrek
Goizetik hasi eta arratsaldera arte, adin guztietako 
Lasarte-Oriako herritarrek kaleak bete dituzte  
24. Korrikari ongietorria egin eta euskararen aldeko 
aldarriarekin bat egiteko

Zabaleta Auzolan elkartearen kilometroan maskuria ez, Korrikaren lekukoa hartu zuten buruhandiek eskuetan. AEK-KORRIKAEuskaraz eraiki nahi dutela erakutsi zuten EAGI eskolakoek. AEK-KORRIKA

Donostiako Errekalde auzotik etorri zen 24. Korrika gure herrira. TXINTXARRI

Herrian ibili bitartean 27 lekuko aldaketa egin zituzten. AEK-KORRIKA TXINTXARRI-ko kazetari fina ez ezik, esatari trebea da Maddi Noriega Zaldua. TXINTXARRI Pilar Moreno, lekukoarekin. AEK-KORRIKA

Iametza, Argia eta Antzako kideak, bariante errepidean barrena jaisten. AEK-KORRIKA

LOZETeko buruhandiekin jostatu ziren familiak Okendo plazan. TXINTXARRIKorrika igaro ondotik ere euskara direla aldarrikatu zuten. TXINTXARRI Erraldoiak ere, euskaraz! TXINTXARRI

Pirritx, Porrotx eta Marimototsen magia koloretsua. TXINTXARRI Mihiak ere, dantzan. TXINTXARRI

Ezkerrean, Kukuka eskolako kide gazte ugari, pozarren; eskuinean, Ttakuneko 'ahoberoak', lekukoaren zain. AEK-KORRIKA/TTAKUN

'Herensugeren itzala' bereziki luzea izan zen Kale Nagusian. TXINTXARRIFamilian ere, Korrika!. AEK-KORRIKAIkastetxeen izenean, zenbait ikaslek bizi-bizi eraman zuten testigua. AEK-KORRIKA

Kumme-ko gaztetxoekin atera ziren Katxiporretakoak. AEK-KORRIKA

Muntteri AEK euskaltegiko ikasle eta irakasleak, Geltoki kalean barrena. AEK-KORRIKA

Iñigo Gonzalez Sarobe
Antzerkigintza zein zinemagin-
tza, bertsolaritza, ekoizpen ar-
tistikoa, ilustrazioa, papergintza 
edota jantzigintza. Sormen di-
ziplinak dira horiek guztiak, 
bakoitzak bere ezaugarriak, 
helburuak nahiz erronkak di-
tuenak. Horietakoren batean 
(edo batzuetan) dihardute La-
sarte-Oriako zazpi emakume 
sortzaile hauek: Sara Etxeberria, 
Intza Alkain, Lierni Rekondo, 
Inge Mendioroz, Ione Zabala, 
Uxune Iparragirre eta Karmele 
Salsamendi. Egiten dituzten 
sormen ariketek eta euskarak 
elkartu ditu, Ttakunenea elkar-
tean, Muntteri AEK euskaltegiak 
antolatutako Korrika Kulturala 
ekimenaren barruan. Guztiek 
erabili dute lanabes berbera, 
hitza, Euskaratik sorkuntza izen-
burudun mahai inguruan eremu 
goxo eta interesgarria eratzeko.

Etxeberriak egin ditu mode-
ratzaile lanak, nahiz eta saioa 
gidatzeaz eta galderak egiteaz 
gain alboan izan dituen sei 
sortzaileen gogoetei tiraka bere 
hausnarketak partekatzera ere 
animatu den. Giroa goxatzen 
hasteko eta hasieran baino 
nabaritu ez den urduritasuna 
uxatzeko, hizlarietako bakoitzak 
bere burua aurkeztu du: akto-
rea da Intza Alkain; bertsola-
ritzaren bueltan dihardu Re-
kondok; bideogintzan eta zine-
magintzan lan egiten du Inge 
Mendiorozek; ekoizpen artis-
tikoa da Ione Zabalaren ogibi-
dea; Hamarratz proiektuaren 
sortzailea da Uxune Iparragirre; 
eta Koöl Studio dendaren jabea 
da Karmele Salsamendi. Bere 
txanda azkenerako utzita, Ba-
soko Maxuxta izen artistikoa 
hartuta ilustrazioak, belarri-
takoak eta beste zenbait sormen 

lan burutzen ditu Etxeberriak 
berak.

Sorkuntzaren eta euskararen 
bueltan hitz egiteko aitzakiare-
kin zazpi sortzaile elkartuz gero, 
gogoetak partekatu ahala indar-
tu duten dinamikatik (hasiera-
tik erakutsi dute elkarren arte-
ko kimika oso ona guztiek) 
etorkizunean proiektu itxura 
har dezaketen ideiak, gogoetak 
eta sinergiak partekatzea ez da 
batere harritzekoa. Horixe bera 
egin zuten herrikideek, norba-
nako gisa egiten duten guztiaz 
gain elkartzeak eta saretzeak 
duen garrantzia nabarmenduta.

Aurkezpenen txanda amai-
tuta, norberaren lanari lotuta-
ko galdera bana egin die Etxe-
berriak. Alkaini, ea emakume 
eta euskaldun izateagatik au-
kera edota muga desberdinak 
izan dituen rolak hartzerakoan. 
"Egia da behin baino gehiago-

tan deitu izan nautela nahi 
dutelako ezaugarri horietako 
aktore bat euren proiektuan, 
nor naizen ezagutu gabe. Pro-
posamenei heldu egiten diet 
eta hortik eragiten saiatzen 
naiz". Bertsolaritza euskarare-
kin oso lotuta dagoen sorkun-
tza diziplina izaki eta gazteei 
irakasten aritzen denez, hiz-
kuntzaren egoera zer-nola ikus-
ten duen azaldu du Rekondok 
jarraian: "Ezagutzak baino, 
hizkuntzarekiko jarrerek kez-
katzen naute, gero eta ezkorra-
goak direlako batzuk. Horri 
lotuta, uste dut bertsolaritzak 
funtzio oso garrantzitsua due-
la euskararen normalkuntza-
rako hezkuntzaren esparruan".

Mendiorozek gogoeta interes-
garri hau plazaratu du egiten 
duen lanari buruz: "Istorioak 
kontatzen ditut eta, nire ikus-
puntutik, mundu honetan bizi 
naizen heinean, ezin ditut soilik 
euskal hiztunak direnenak kon-
tatu, gaztelaniaz edota beste 
hizkuntza batzuetan bizi diren 
herritarrenak baztertuta". Za-
balak adierazi du "eragin zuze-
na" duela lanerako hizkuntzak, 
batez ere ekoizpenaren barruko 
lanetan, esaterako, erresidentzia 

artistikoetan. "Talde txikiagoe-
tan gaudenean, aktoreekin-eta, 
atmosfera jakin bat sortu behar 
dugu eta ama hizkuntzatzat eus-
kara dugunok horrela hasten 
gara, giroa goxoagoa izaten de-
lako guretzat".

Emakumeak, sortzaileak eta 
euskaldunak direnak saretzeak 
duen garrantziaz mintzatu dira 
Iparragirre eta Salsamendi. Au-
rrenekoak nabarmendu du "oso 
lagungarria" dela hori beste 
pertsona eta errealitate batzuk 
ezagutzeko, sektore desberdine-
takoak izanagatik uste baino 
ezaugarri gehiago izan ohi di-
tuztelako amankomunean. Ho-
rren adibidetzat jarri du Dinagu 
Kolektiboa, hitza hartzerakoan 
eragile horren sortzaileetako 
bat den Salsamendik berak azal-
du duena. "Kreatzaile garenok 
zainduak izatea nahi dugu, hori 
da gure helburu nagusia".

Bertaratutakoei eskerrak eman eta hizlariak aurkeztu zituen Sara Etxeberriak, hitzaldia gidatu zuen sortzaileak. TXINTXARRI Amaitutakoan talde argazkia atera zuten zazpi herrikideek. OIHAN AGIRRETXE

Bakoitzak bere 
sormen alorrean 
euskara oinarri 
dutela adierazi dute 
sortzaile guztiek

Hitzekin sortzen ere trebeak direla erakutsi 
dute zazpi emakume herrikidek 
'Euskaratik sorkuntza' mahai inguruarekin itxi dute Korrika Kulturala

Txintxarri
Lasarte-Oriako Udalak emaku-
meentzako doako aholkularitza 
juridiko zerbitzu berri bat ja-
rriko du martxan, eta horren 
berri eman du gaur goizean, 
pentsaurrean. Sexuen Elkarbi-
zitzarako Emakumeen Zentroan 
eskainiko da zerbitzu hori, eta 
horren xedea da "emakumeei 
ikuspegi feminista batetik le-
gezko informazioa eta laguntza 
espezializatua eskaintzea". Hala 
jakinarazi dute aipatu ekimena 
aurkezteko agerraldia egin du-
ten ordezkariek: Gizarte Zer-
bitzuetako zinegotzi Lourdes 
Acevedok eta berdintasun tek-
nikari Izaskun Rodriguezek.

Zenbait xehetasunak ere eman 
dituzte. Azaldu dute, esaterako, 
aipatu zerbitzua IRULEk ku-
deatuko duela, eta, gaineratu, 

"ikuspegi feministatik zerbitzu 
juridiko eta psikosoziala es-
kaintzen duela". Hala, jakina-
razi dute zerbitzua erabiltzen 
duten emakumeek zenbait gai-
ri buruzko informazio juridikoa 
eskuratu ahal izango dutela, 
hala nola, banantzeen eta di-
bortzioen gainekoa, emakumeen 
aurkako indarkeriari buruzkoa, 
hausturek eragindako gatazke-
na, edota atzerritartasunarena. 
Era berean, etxeko langileen 
eta zein beste edozein sektore-
tako beharginen berariazko 
kontsultei ere erantzungo die-
tela ohartarazi dute hizlariek. 

Erabiltzaileen zalantzak ar-
gitzeaz gain, zerbitzuak orien-
tazioa ere emango die eskatzai-
leei. Hori prozesu judizialean 
bertan eman daiteke, edota 
horren aurreko faseetan. Horiek 
izan ditzaketen ondorioak azal-
duko dizkiete, horrela, "ema-
kumeei erabakiak hartzen la-
guntzeko". Prozeduren zuzen-
daritza teknikoa bere gain 
hartuko ez bada ere, egoera 
bakoitzari egokitutako laguntza 
juridiko osagarria ere berma-
tuko dutela ziurtatu dute Ace-
vedok eta Rodriguezek.  

Zerbitzuaren oinarria
Emakumeen ahalduntzea da 
zerbitzuaren oinarrietako bat, 
hala nabarmendu dute bi hiz-
lariek, eta esan, "gertutasu-
nean, enpatian eta komunika-
zioan oinarritutako arreta" 
sustatzea dela nahia. Hori 
horrela, erabiltzaile bakoitzak 
"bere egoera ulertu eta auto-
nomiaz jokatu ahal izatea" 
lortu nahi dute. 

Hilean behin eskainiko da 
zerbitzua, Sexuen Elkarbizi-
tzarako Emakumeen Zentroan 
(Donostia Etorbidea 6 helbidean 
dago zentroa) eta arreta jaso-
tzeko aldez aurretik hitzordua 
eskatzea ezinbestekoa dela 
ohartarazi dute. Inskripzio 
hori aipatu zentroan bertan 
egin dezakete interesdunek, 
bulego ordutegian. 

Berdintasun teknikari Izaskun Rodriguez eta Gizarte Zerbitzuetako zinegotzi Lourdes Acevedo, agerraldian. TXINTXARRI

Hilean behin emango 
da zerbitzua, Sexuen 
Elkarbizitzarako 
Emakumeen 
Zentroan

Emakumeentzako doako aholkularitza 
juridiko zerbitzu berria aurkeztu du udalak

GIZARTEA

Berdintasun sailak sustatu du zerbitzua. Hilero eskainiko da, IRULEk kudeatuta

IRULE zerbitzu 
juridiko eta 
psikosozialak 
kudeatuko du 
zerbitzu berria

Txintxarri
Udalak gaikako hondakin bilketa 
hobetzeko ezarri duen "neurri 
garrantzitsuena" ez dela behar 
bezala funtzionatzen ari ohartara-
zi du Lasarte-Oriako Eguzkik. Hori 
horrela, eragileak uste du "nor-
mala" dela Lasarte-Oriak ez lortu 
izana Europako Zuzentarauak eta 
Hondakin Legeak 2025erako eza-
rritako gutxienekoa, hots, % 55. 
Hori horrela, Eguzkik uste du udal 
gobernuak "Europako araudiak 
ezartzen dituen estandarretatik 
oso hurbil egotea" esatea "funsga-
beko autokonplazentzia" dela: 
"Itxita egon beharko luketen edu-
kiontzi gehienak irekita egoteak, 
eta, azken batean, hartutako neu-
rriak behar bezala ez funtzionatzeak 
berriz ere agerian uzten du hori".

Edukiontzien ikuskatzea
Eguzkik oroitarazi du orain dela 
bi urte, errefusa biltzeko 70 bat 

edukiontzi itxi ezarri zituela esan 
zuela udalak. Hil honetan, ordea,  
52 edukiontzi multzo bisitatu 
ditu aipatu eragileak eta horietan, 
guztira, errefusa biltzeko 66 edu-
kiontzi aurkitu ditu. Adierazi 
dute seguruena bakarren bat 
oharkabean pasa egingo zitzaie-
la, baina, salbuespenak salbues-
pen, herrian dauden guztiak 
bisitatu dituzte eta ariketa horren 
emaitza "oso argia"  lortu dute: 
66 edukiontzietatik 43 irekita 
daude (% 65,1) eta 23 itxita (% 
34,8). Gaineratu du, itxita dauden 
edukiontzi batzuen ondo-ondoan 
beste batzuk irekita daudela, eta 
horren aurrean, esan du horrek 
itxitakoen funtzioa" neurri han-
di batean" galaraziko duela.

Eguzkik egindako edukiontzi 
multzoen azterketaren datuak 
www.txinxtarri.eus atari digita-
lean kontsulta ditzakete interesa 
duten herritarrek.

Zumaburu auzoko errefusaren edukiontzi baten artxiboko irudia.TXINTXARRI

Errefusaren hiru edukiontzitatik bik 
irekita jarraitzen dutela salatu dute

GIZARTEA

Eguzkik oroitarazi du hil honetan betetzen direla bi 
urte udalak edukiontziak itxi zituenetik

Komikiaren Nazioarteko 
Eguna da martxoaren 17a, eta 
egun hori baliatuta, horiek 
nola egin ikasi dute herriko 
gaztetxoek. 'Axpi' komikigile 
eta marrazkilaria izan dute 
irakasle,eta biñeta bat egiteko 
behar den guztia zer den ikasi 
dute saioan parte hartu duten 
gaztetxoek. "Gustiura" aritu 
dira denak ala denak. 

ARGAZKIA: UDAL LIBURUTEGIA

Komikiak nola egin 
ikasi dute, Axpi 
marrazkilariarekin

KULTURA

Irakurtzeko modu asko daude, baina denak ez dira partekatzen. 
Urteetan, irakurketa ekitaldi intimoa izan da niretzat, isila. 
Batzuetan amarekin edo lagunekin iritziak partekatu izan ohi 
ditut, baina ez gehiegi. Azkenaldian liburuetara hurbiltzeko 
modu berriak sortzen ari dira, eta batzuk guk uste baino 
gertuago jaiotzen dira. Nire kasuan, herrian bertan sortu da 
egitasmo berezi hau. 

Duela hilabete batzuk herriko neska batek sortutako irakurle 
klub batean sartu nintzen. Honaino, ezer bereziki berririk ez. 
Desberdina da nola. Ez dago aretorik, ez liburutegirik, ez aurrez 
aurreko topaketarik. Ez dago mahai baten inguruan 
eztabaidarik. Gure topagunea WhatsApp talde bat da.

Hilero liburu bat edo bi aukeratzen ditugu, eta gure erritmoan 
irakurtzen dugu. Hortik aurrera, iritziak partekatzeko, galderak 
botatzeko edo, besterik gabe, markatu gaituen esaldi bat uzteko 
gune bizia bihurtzen da taldea. Ez dago liburua amaitu arte 
itxaron beharrik, ezta ordutegietan bat etorri beharrik ere: 
elkarrizketa etengabea, malgua eta aberatsa da.

Sakontasuna galdu 
beharrean, formatu birtual 
honek biderkatu egiten du. 
Irakurle bakoitzak bere 
begirada dakar, bere 
testuingurua, bere bizi-unea. 
Eta ahots-mezuen, testuen eta 
gomendioen artean, 
elkarrizketa lasai baina 
etengabea sortzen da, 
irakurketarekin batera 

datorrena, amaierara bakarrik iritsi beharrean.
Irakurketa klubaren beste ezaugarrietako bat aniztasuna da. 

Euskaraz eta gaztelaniaz irakurtzen dugu, generoak eta estiloak 
uztartzen ditugu, eta horrek nire konfort eremutik ateratzen 
nau, inoiz aukeratuko ez nituzkeen liburuak aurkitzera eraman 
nau. Eta hor dago, agian, esperientzia honen aberastasun 
handienetako bat: hauteskunde kolektiboei men egitea.

Baina kluba liburuak baino gehiago da. Irakurketatik harago 
doazen gomendioak, kultur planak, ideiak eta loturak sortzen 
diren gunea ere bada. Fisikoki ikusi beharrik gabe, komunitate 
txiki bat sortu da.

Irakurtzeko ohituren galeraz askotan hitz egiten den mundu 
honetan, honelako ekimenek justu kontrakoa erakusten dute: 
irakurketak bizirik jarraitzen duela, baina eboluzionatu egiten 
duela. Eta, batzuetan, nahikoa da WhatsApp talde bat eta ideia 
on bat istorioak partekatzen direnean hobeto irakurtzeko.

"Kluba liburuak baino 
gehiago da. 
Irakurketatik harago 
doazen loturen  
gunea ere bada"

Irakurketa kluba
MAITANE REBE 
KOLABORATZAILEA

NEURE KABUZ

Txintxarri
Michelin lantegiko ehun egu-
neko grebaren 50. urteurrena 
dela-eta ekimenak egingo ditu 
orduko behargin eta kaleratu-
tako langile talde batek. Bo-
rroka hura "gogoratu, aldarri-
katu, balioan jarri eta gaur 
egungo belaunaldiei transmi-
titzeko" helburuarekin antola-
tu dira, eta ildo horretatik 
aurrera eraman dute lehen 
hitzordua. "Asanblada irekia" 
deituriko hitzordua egin dute 
ostegun honetan, hilak 25, Mi-
rentxun. Aipatu lanuzte horre-
tan aktiboki parte hartu zute-
netako hainbat kide elkartu 
dira hitzordu horretan. Bertan 
izan dira Lasarte-Oriako Miche-
lin lantegiko egungo langile 
komiteko kideak ere. Elkar 
ikusi, zenbait kasutan elkar 
ezagutu eta datozen hilabetee-
tako egitarauaren gainean ari-
tu dira hizketan. 

Felix Artetxe, Felix Perez 
Carrasco, Maise Otaño eta Rafa 
Diez arduratu dira saioa gida-
tzeaz. Azken horrek  hartu du 
hitza asanbladari hasiera ema-
teko, eta aretoan bildutakoak 
zertxobait testuinguruan ko-
katu ditu; taldea nola eta zein 
helbururekin sortu den azaldu 
du. Kontatu du, besteak beste, 
orduko borroka hura "gogora-
tu, aldarrikatu, balioan jarri 
eta gaur egungo belaunaldiei 
transmititzeko" lanean ari dela 
talde eragilea. Gauzak horrela, 
ekimenarekin bat egiteko deia 
luzatu die bertaratu direnei, 

eta Felix Carrascori eman dio 
hitza gero. Hori arduratu da 
aurrerantzean egingo dituzten 
jardueren berri emateaz, besteak 
beste. Iragarri du, esaterako, 
maiatzaren 7an, ostegunarekin 
hitzaldi bat emango dutela. 
Kultur etxeko auditorioan izan-
go da hori, eta lasarteoriatar 
orori orduko mobilizazioaren 
berri emateko asmoz egingo 
dute. Apirilaren 15ean, berriz, 
Oriarte institutuko bigarren 
batxilergoko ikasleak izango 
dira entzuleak; hitzaldia eman-
go dute aipatu ikastetxean. 
Hamar egun geroago, LOGA 
Lasarte-Oriako Gazte Asanbla-
darekin batera, 1976ko lanuzte 
hartan esanguratsuak izan 
ziren herriko zenbait leku bi-
sitatutko dituzte, hala nola, 
garai hartan Guardia Zibilaren 
kuartela zegoen lekua. Ekai-
naren 5ean, berriz, lanuztean 

parte hartu zutenen bazkaria 
egingo dute (bertaratzeko izen 
ematea aldez aurretik egingo 
dute), eta azkenik, erakusketa 
bat ere egiteko asmoa agertu 
du Carrascok. Lanuztearen 
gainean bildutako materiala 
erakutsi asmo dute, hala nola, 
eskuorriak, pegatinak, eta bes-
telakoak. Hori horrela, etxean 
edozein material uzteko moduan 
duenari, jakinarazteko eskatu 
diote. Hori zein datetan izango 
den aurrerago iragarriko du 
lantaldeak. 

Asanbladaren aurretik, talde argazkia atera dute bertaratu direnek. TXINTXARRI

Greba oroitu eta ezagutarazteko aurrera 
eramango dituzten ekintzak iragarri dituzte

GIZARTEA

"Asanblada irekia" egin dute ehun eguneko greban parte hartu zuten langileek

Zenbait ekintza 
iragarri dituzte, hala 
nola, hitzaldiak eta 
erakusketa eta talde 
bazkaria

Txintxarri
Hilaren 17ko goizean goizetik 
erakutsitako mobilizazio grina-
ri iluntzera arte eutsi zioten 
ehundaka pertsonak eta Lasar-
te-Oria zeharkatu zuten bizitza 
"duinen" alde: 1.500 euroko Lan-
bide Arteko Gutxieneko Solda-
ta eskatu eta gai horri buruz 
Euskal Herrian erabakitzea 
exijitu zituzten. Batez ere in-

dustrian eta hezkuntzan eragin 
zuen greba orokorrak "garaipen 
berrien atea" irekitzeko balioko 
duela nabarmendu zuten Oken-
do plazan irakurritako komu-
nikatuan. Halaber, "lantokietan, 
kalean, etxeetan eta edonon" 
borrokan jarraitzeko aldarria 
deia egin zuten.

Greba orokorra langileek du-
ten tresna "indartsuenetakoa" 

dela azpimarratuta, mezu argi 
hau luzatu zuten: "Elkartuta eta 
borrokatzeko prest topatuko 
gaituzte. Gure artean baditugu 
desadostasunak, bai, baina askoz 
ere gauza gehiagok batzen gai-
tuzte: mundu berri bat behar 
dugu, bizitzak erdigunean jarri-
ko dituen ereduan oinarrituta-
koa". Hilaren 17an erakutsitako 
"indarra" balioan jarri zuten, 
ekintza bukatzeko: "Garaipen 
berriak ez dira berandutuko. 
Lantokietan, kalean, etxean eta 
edonon, jarrai dezagun borro-
kan!".  Manifestariak, Kale Nagusia zeharkatzen. TXINTXARRI

Herriko kaleak ere hartu dituzte 
aberastasuna banatzea exijitzeko

GIZARTEA

Txintxarri ESKUALDEA
Beterri Saretuz sarearen baitan 
kokatzen zarete. Zer da Beterri 
Saretuz eta zer helbururekin sortu 
zen?
Beterri Saretuz eskualdeko en-
presa, kooperatiba eta eragile 
ezberdinek osatutako elkarlan 
sarea da. Helburua da tokiko 
garapen ekonomiko eta soziala 
ikuspegi eraldatzaile batetik 
sustatzea, Ekonomia Sozial Eral-
datzailea oinarri hartuta. Hau 
da, jarduera ekonomikoa per-
tsonen eta komunitatearen zer-
bitzura jartzea, eta elkarlanean 
oinarritutako lurralde eredu bat 
indartzea.
Zeintzuk balio partekatzen dituzue 
sarean?
Elkarlana, konpromiso soziala, 
erabakiak modu parte hartzailean 
hartzea, lan duina sustatzea eta 
lurraldearekiko lotura estua 
dira ardatzetako batzuk. Sarean 
gauden eragileok sektore eta 
tamaina desberdinetakoak gara, 
baina badugu ikuspegi komun 
bat: ekonomia tresna bat dela 
gizartea eraldatzeko.
Zer ekarpen egiten dio sareak es-
kualdeari?
Batetik, tokiko jarduera ekono-
mikoa indartzen du, bertako 
enpresen arteko harremanak 
eta sinergiak sustatuz. Bestetik, 
bestelako eredu ekonomiko bat 
existitzen dela eta martxan da-
goela ikusarazten du. Gainera, 
proiektu bateratuak sortzeko 
eta ezagutza partekatzeko espa-
zioa eskaintzen du.
Zein da Ihitten elkartearen jarduna 
eta zer egiten duzue egunerokoan? 
Ikus-entzunezkoen alorrean ga-
biltzan zenbait emakume lasar-
teoriatarrek osatzen dugun 
taldea da. Irizpideak hauek dira: 
herri horretakoa izatea edo ze-
rikusi zuzena izatea eta emaku-
mea izatea. Gure egunerokota-
suneko irizpide nagusia da 
dauzkagun kezkak eta landu 
nahi ditugun gaiak elkarrekin 
jorratzea eta sortzea. Aldi berean, 
kanpotik etortzen zaizkigun 
beharrei erantzuten diegu Ihit-
tenen balioak mantenduta.

Proiektuka egiten dugu lan 
gehienbat. Parte hartzen dugun 
emakumeok beste egitasmo ba-

tzuk ditugu esku artean, beste 
ogibide batzuk ditugu. Enkar-
guren bat egiten digutenean 
gure artean hitz egiten dugu 
nork eta nola hartuko duen era-
bakitzeko. Sormen lanetan ari-
tzen garenean, proposamena 
taldera ekarri eta hori lantzen 
dugu. Irabazi asmorik gabeko 
elkartea da Ihitten. Proiektu 
bakoitzak eskatzen digunaren 
araberako maiztasunarekin ba-
tzen gara: astero, bizpahiru as-
tean behin...
Nola islatzen dira Ekonomia Sozial 
Eraldatzailearen balioak zuen egu-
neroko praktikan?
KoopFabrika egitasmoan parte 
hartu ondoren eratu genuen 
Ihitten eta garbi genuen balioak 
hauek izango zirela, betiere, 
ikuspuntu feminista ardatz har-
tuta: horizontala, transbertsala, 
berdea eta berdintasunetik abia-
tutako kolektiboa. Ikus-entzu-
nezkoen alorrean emakumezkook 
ikusgarritasun gutxiago dugu 
eta hori aldarrikatu nahi dugu, 
horregatik sortu genuen. 

Horri lotuta, noski, bat egiten 
dugu Ekonomia Sozial Eralda-
tzailearen balioekin. Zer esan 
nahi du horrek? Ba gure buruak 
balioesten ditugula, sortzen du-

guna balioan jartzen dugula, 
lanorduak errespetatu eta balioan 
jarri nahi ditugula prezio txu-
kunekin eta elkar zaintzetik 
nahiz ulertzetik. Lan egiterakoan, 
adibidez, enpatizatzen dugu alor 
ugaritan premiak dituzten ko-
lektiboekin eta beraiekin lanki-
detzan egin dezakeguna ere 
aztertu eta gauzatzen dugu. Ez 
da soilik diskurtso bat; gure 
antolaketan eta lan egiteko mo-
duan txertatuta dago eta ahal 
dugun ongien aplikatzen saiatzen 
gara.
Zergatik erabaki zenuten Beterri 
Saretuz sarean parte hartzea?
Gure eskualdean gauzak egiteko 
beste modu bat dagoela ikusita, 
sarearen parte izateko eta hori 
indartzeko asmoz bat egin genuen 
Beterri Saretuzekin. Horrek 
aukera eman digu beste eragile 
eta proiektu batzuk ezagutzeko, 
elkarlanean egitekoak izan dai-
tezkeenak identifikatzeko, eta 
abar. Ihitten sortu genuen ho-
rregatik beragatik, norbanako 
gisa aritzen ginen ikus-entzu-
nezkoen alorreko emakumeak 
elkartzeko, orduan, sare hori 
handitzen jarraitu nahi dugu 
Beterri Saretuzen aukerak eta 
baliabideak erabilita. Bakarka 

zailagoa litzatekeen ikusgarri-
tasuna eta indarra ematen digu 
kolektiboan aritzeak.
Zer ematen dizue saretzeak? Eta 
zer ematen diozue zuek sareari?
Saretzeak aukera ematen digu 
sarea handitzeko eta, elkarrekin 
indartsuagoak garenez, landu 
ditzakegun gai eta ekimenak 
garatzea errazagoa dela iruditzen 
zaigu. Sinesten dugu Ekonomia 
Sozial Eraldatzailearen balioetan, 
egiteko beste modu batzuetan; 
horiek gure herrira ekarri eta 
bertan bizi direnei erakutsi nahi 
dizkiegu, funtzionatzen dutela-

ko. Horrez gain, guk, gure alde-
tik, esperientzia, jakintza eta 
konpromisoa jartzen ditugu 
sarearen zerbitzura, proiektu 
kolektiboa indartzeko.
Etorkizunari begira, zein erronka 
eta aukera ikusten dituzue eskual-
de mailan?
Erronka nagusietako bat eus-
kararen erabilera sustatzearena 
da enpresa eta eragileetan. Bes-
te bat da Ekonomia Sozial Eral-
datzailea lantzen jarraitzea, 
badaudelako egiteko beste modu 
batzuk eta ari garelako; horretan 
sinesten dugu. Egiteko modu 
hori guztiontzako oso osasun-
garria dela iruditzen zaigu. Sek-
toreko edo testuinguruko beste 
desafio batzuk aipatzearren: 
lehiakortasuna, belaunaldi erre-
leboa, digitalizazioa, trantsizio 
ekologikoa... Baina aukera han-
dia ere badago tokiko ekonomia 
indartzeko, gazteei bestelako 
lan ereduak eskaintzeko eta 
komunitate sendoago bat erai-
kitzeko. Horretan guztian fun-
tsezko papera izan dezake Be-
terri Saretuz sareak.

Ihitten elkarteko zenbait kide, Lasarte-Oriako Euskararen 10. Maratoialdia ekimenean. TXINTXARRI

"Sinesten dugu 
Ekonomia Sozial 
Eraldatzailean eta 
herritarrei hori 
erakutsi nahi diegu"

"Ikuspegi komun 
bat dugu sareko 
eragileok: gizartea 
eraldatzeko tresna 
dela ekonomia"

"Ekonomia beste era batera egitea posible da"
EKONOMIA

IHITTEN PAREKIDETASUNA SUSTATZEKO IKUS-ENTZUNEZKOEN ELKARTEA

Beterri Saretuz-eko kide den Ihitten elkarteak elkarlanaz, Ekonomia Sozial Eraldatzaileaz eta eskualdean sustraitutako jardunaz hitz egin du

Beterri Saretuz-ek 
eskualdean Ekonomia 
Sozial Eraldatzailea 
oinarri duten eragileak 
ikusarazten jarraituko 
du datozen 
hilabeteetan, hedabide 
lokalen bidez eta 
elkarrizketa sorta 
honen bitartez. 
Helburua argia da: 
erakustea bertan 
badagoela bestelako 
ekonomia eredu bat, 
eta komunitatearekin 
lotura estuan 
diharduten proiektuak 
ezagutaraztea.

BETERRI 
SARETUZ-EN 
WEBGUNEA, 
HEMEN

Intzako Itxaso Iparragirre eta Izar 
Etxezarretak Udaberri txapelketako kadete 
nesken finala jokatu zuen hilaren 20ean, 
Amezketan.

Hilaren 13an, finalerdi gogorra 
-Mundarro 10-9 eta 10-8 gainditu zuen 
bikoak- gainditu ostean, Ziotza izan zuen 
aurrez aurre lehiaketako azken partidan 
Lasarte-Oriako pilota elkarteko bikoteak.

Lau pilotariak ederki jardun ziren kantxan 
eta tantoak eskuratzeko ederki borrokatu 
behar izan ziren. Tamalez, markagailua 
aurkariaren aldeko izan zen jokatu ziren bi 
jokoetan; bietan emaitza bera izan zen 10-8. 

Era horretara, Intzako kadeteek Udaberri 
txapelketako txapeldunordearen oroigarria 
jaso zuten.

Ez da hau txapelketan izan den herritar 
bakarra izan, kategoria ezberdinetan izan 

dira lehian Intzako federatuak. Nagusien 2. 
mailako eta kadeteen 1. eta 2. kategoriako 
bikoak eskuz zein Nagusien 2. mailako 
gomazko palako kideak jardunaldiz 
jardunaldi ederki borrokatu diren arren, 
ezin izan dute azken faserako sailkapena 
eskuratu.

Infantilak, Ekialdeko finalean
Errendimendu mailan, aldiz, infantil I. 
kategoriako Irai Jauregik eta Julen 
Sagastibeltzak Ekialde txapelketako finala 
lehiatuko dute; Oiarpe izango dute aurkari. 

Hilaren 20an, Loidibarren pilotalekuan 
jokatu zen finalerdian nagusi izan ziren 
Intzako ordezkariak; Mundarro 18-9 
garaitu zuten.

Intzako eskolako gaztetxoak infantil eta 
alebin 3. mailatan ere jardun dira binakako 

lehian eta Ekialde txapelketako 
finalerdietan kanporatuak izan dira bi 
bikoteak.  Hilaren 20ean, Hondarribiaren 
aurka 18-11 galdu zuten Iker Garcia eta 
Axular Ibarzabal infantilek; egun bat 
lehenago, Danel Beldarrain eta Amets 
Sanchez alebinek ezin izan zuten Pagazpe 
2 gainditu.

Finalerako bidean
Bestalde, hilaren hasieran Intzako kide Iker 
Artetxek Gomazko palako banakako 
Gipuzkoako txapelketako lehen fasea 
lehiatu du. 

Hilabetean zehar hiru jardunaldi jokatu 
ditu herritarrak Beotibar, EPLE eta Beloki 
taldeetako kideen aurka eta hirurak 
gainditu ditu; 25-15, 8- 25 eta 25-8 izan 
dira emaitzak, hurrenez hurren.

Ondorioz, bere multzoko lehen sailkatu 
da eta txapelketako final zortzirenetan 
izango da lehian, gaur, hilaren 27a; 
Hernaniko Arandia izango du aurrez aurre.

Intzako kadeteak, bigarren Udaberri txapelketan

Txintxarri
EITB Sariak Lasarte-Oria izan 
zuen egoitzetako bat. Hilaren, 
22an, igandean, zirkuituko lehen 
kanporaketak jokatu ziren Loi-
dibarren pilotalekuan. Apirila-
ren 12an, Zumarragako Beloki 
frontoian ospatuko den finale-
rako sailkatzeko borrokatu zu-
ten bikoteek eta Lasarte-Oriako 
Lander Ortegak Eneko Sagar-
mendirekin batera lortu zuen 
txartela.

Goiz eta arratsaldean katego-
ria ezberdinetako lehiak izan 
ziren. 10:00etatik aurrera, adimen 

urritasunaren mailari zegozkion 
probak jokatu ziren, Gipuzkoa-
ko Irekiaren barruan. Arratsal-
dean, 15:00etatik aurrera, des-
gaitasun fisikoko lehiaketen 
txanda izan zen.

Lehen multzoko kideek puntual 
hasi zuten lehia. Partida bakoi-
tza hamabi tantora jokatu zuten. 
Zazpi bikote izan ziren guztira, 
eta bederatzi partidek osatu zu-
ten adimen urritasunari dagokion 
taldekako fasea. Lander Ortega 
herritarra izan zen parte har-
tutako pilotarien artean. Eneko 
Sagarmendi izan zuen bikote. 

Partida politez gozatu ahal 
izan zuten frontoia bete zuten 
zaleek. Elastiko gorria jantzita 
zutelarik, Ortega-Sagarmendi 
bikoak jokatutako hiru lehiak 
irabazi zituen. Lehenengo neur-
ketan, 12-1 irabazi zuten Mikel 
Vegaren eta Ibai Gomezen aur-
ka. Jarraian, 12-4ko markagai-
luarekin amaitu zuten Leire 
Esnalen eta Jurdan Arakistainen 
kontra jokatutako norgehiago-
kan. Azkenik, 12-9 emaitza jaso 
zuten Asteasu-Askasibar biko-
tearen aurrean. Publiko artean 
lagunak eta senideak izan zituen 

Ortegak, eta gogotik animatu 
zuten lasarteoriatarra. 

Finalerdira sailkatu zirelarik, 
Sheila Cueto eta Joseba Altuna 
izan dituzte aurrez aurre. Ga-
raipena lortzeko borrokatu ziren, 
eta azkenean, Euskal Pilota 
Egokitua Zirkuituko finalerako 
pasea eskuratu zuten, 6-12 ira-
bazi baizuten. 

Inklusioa kirolean
Jarduera euskal pilota egoki-
tuaren praktika ikusarazi eta 
sustatzea helburu duen zirkui-
tuaren parte da, desgaitasuna 
duten kirolarientzako gune 
lehiakorra eta elkarbizitzakoa 
eskainiz. Jardunaldiari esker, 
kirol modalitate hori jendearen-
gana hurbiltzen da, eta parte 
hartzaileen ahalegina, hobekun-
tza eta talentua balioan jarri.

Lasarte-Oriako Udala lanean 
ari da kirol eredu ekitatiboa, 

inklusiboa eta pertsona guztiei 
irekia eraikitzeko, diziplina mi-
noritarioak eta modalitate ego-
kituak ere bultzatuz. Hori dela 
eta, Goizalde Pildain kirol zine-
gotziak ekimenaren aurkezpe-
nean nabarmendu zuen garran-
tzitsua dela herrian lehiaketa 
eta inklusioa uztartzen dituen 
kirol hitzorduak izatea. “Kirol 
egokituak oso ondo islatzen ditu 
Udaletik bultzatu nahi ditugun 
balioak: aukera berdintasuna, 
parte-hartzea eta bizikidetza. 
Guretzat oso garrantzitsua da 
Lasarte-Oria kirola pertsona 
guztientzat irisgarria izango den 
gunea ere izatea”, adierazi zuen.

Probak kirol egokituari eta 
euskal pilotaren sustapenari lo-
tutako hainbat erakunderen la-
guntza du, besteak beste, Gipuz-
koa Kirolak, EITB, Kirolur, 
Laboral Kutxa eta Lasarte-Oria-
ko Udalarena.

Goizeko jardunaldian parte hartu zuten pilotariak. TXINTXARRI Lander Ortega, finalerdian pilotari jotzeko prest. TXINTXARRI

Euskal Pilota Egokitua Zirkuituko neurketa 
zirraragarriak ikusgai, Loidibarrenen

PILOTA

Lander Ortega herritarra Eneko Sagardiarekin batera finalerako sailkatu da

Iparragirre eta Etxezarreta, trofeoarekin. INTZA KE

Andoaingo Txirrindularitza es-
kolako kideak lehiaz lehia da-
biltza eta kadete mailako lasar-
teoriatarrak Lizarran (Nafarroa) 
zein Mendaron izan ziren lehian. 
Lehen lasterketan, gainera, Xa-
bat Martin Mariezkurrenak lehen 
postuan igaro zuen helmuga.

142 txirrindulari batu ziren 
Lizarrako VIII. Sihablaran sarian. 
Martin talde handian mantendu 
zen. Iratxe lehen postuan igaro 
zuen eta helmugaraino errele-
boka joan ziren kideak. Esprin-
tean jokatu zen garailea eta 
herritarrak ederki hartu zien 
aurre gainerako lehiakideei 
(01.05.05).

Dario Gomez Blanco (01.09.06) 
eta Unax Guisado Sanz (01.09.53) 
herritarrek ere helmuga igaro-
tzea lortu zuten.

Astebete lehenago, Martin eta 
Gomez Mendaron izan ziren 
lehian. Martin lehen postuetan 
joan zen lasterketa guztian zehar, 
baina esprintean itxi egin zuten 
eta zazpigarren amaitu zuen. 
Gomez, aldiz, lehiaketatik kan-
po geratu zen Bergara aldean.

Txirrindularitza porra
Bestalde, Euskal Herriko Itzulia 
martxan jartzearekin batera, 

Ostadar SKTk antolatzen duen 
txirrindularitza porrari hasiera 
emango dio.

Aurten ere, lau lasterketetako 
(Euskal Herriko Itzulia, Giroa, 
Tour eta Espainiako Itzulia) 
emaitzak asmatzen dituen txar-
telak aur1.800 euroko saria ja-
soko du

Euskal Herriko Itzuliko porra 
izango da lehena eta parte har-
tzeko txartelak tabernetan es-
kuragarri izango dira hurrengo 
egunetan; elkarteko webgunean 
ere izango da aukera boletoak 
egiteko. Prezioa 10 eurokoa izan-

go da txarteleko. Apirilaren 6a 
izango da boletoak aurkezteko 
azken eguna.

Itzuliko bakoitzeko saridunak 
600 euro eskuratuko ditu eta 
bigarrenak, 400 euro. Etapako 
75 euro egongo dira jokoan. Ur-
daiazpikoak ere zozkatuko dira 
parte hartzaile guztien artean.

Antolatzaileek gogorarazten 
dute, sari nagusia eskuratzeko 
lau porretan izen eman behar 
da eta txartelak izen bera izan 
behar du.

Porrako araudia ikusgai duzue 
Ostadarreko orrialdean.

Txintxarri
Andatzatik Aiara igoerak eman 
dio hasiera Mendi igoeren Eus-
kadiko txapelketari. Hilaren 21ean, 
kategoria ezberdinetako 50 bat 
gidari batu ziren Aian; horien 
artean, Aitor Manso herritarra. 

Lasarte-Oriako gidariak Joseba 
Iraola bizkaitarra eta Arkaitz 
Ordoki nafarra izan zituen au-
rretik entrenamendu zein lehen 
lasterketa kronometratuetan. 
Azken igoeran, Ordoki ibilbidetik 
atera eta denbora galdu zuen 
arren, Mansok ezin izan zuen 
nafarraren marka ondu eta sail-
kapen orokorreko hirugarren 
postuarekin konformatu behar 
izan zen. Hala ere, pozarren dago 
egindako lasterketarekin, "gure 
kategoriako lehen izan gara".

Txapelketako lehen proban argi 
geratu da bi gidari horiekin lehia-
tu beharko duela Lasarte-Oriako 
gazteak txapelketako sari nagusia 
mantentzeko: "Biak maila altua-
goko kotxeak dituzte eta zail 
izango da txapelketa eskuratzea. 
Euren hutsegiteei adi egon behar-
ko gara lasterketak irabazteko. 
Gu positibo mantendu behar gara 
eta ea nola amaitzen den lehia". 

Aurtengo denboraldiari aurre 
egiteko kotxe berriaren zain 
dago lasarteoriatarra, bien bi-
tartean, alokatutako Talex M3 
batekin ari da lehian. "Pixka-
naka kotxeari moldatzen ari 
gara eta Aste Santuaren ondoren 
lehiatuko den Opakuako (Araba) 
proban ari gara dagoeneko pen-
tsatzen ", aurreratu du Mansok.

Aitor Mansok hirugarren postuan 
hasi du Euskadiko txapelketa

AUTOMOBILISMOA

Xabat Martin, Lizarrako probako podiumean. ANDOAINGO TXIRRINDULARI ESKOLA

LOKEko judokak txapelketaz txapelketa izan dira 
azken bi asteburuetan.  

Hilaren 15ean, taldeko bederatzi kide izan ziren 
lehian kadete mailako Gipuzkoako txapelketan eta 
hiru domina eskuratu zituzten. Iraia Diez finalera 
iritsi zen, baina ezin izan zuen bere aurkaria 

gainditu. Beraz, txapeldunorde titulua eskuratu 
zuen. Beste judoka batzuk bigarren aukerari egin 
zion aurre eta Sofia Pozo eta Marco Iriso azken 
lehiara iritsi ziren brontzezko domina jantziz. 
Ariane Luis ateetan geratu zen eta bosgarren 
sailkatu zen.

Hilaren 21ean, aldiz, Marinen (Galizia) jokatu den 
Espainiako Superkopan parte hartu zuten Suhar 
Aristegik eta Lucas Moralesek; Aristegi zazpigarren 
izan zen. Eta lehiez gain, Iraia Diez eta Ariane Luis 
Euskadiko selekzioarekin lanean izan ziren 
Santanderren (Kantabria).

LOKE JUDO

LOKEko kideak, bikain lehiaketa ezberdinetan
JUDO

Aitor Manso (eskuinean), Aiako probako podiumean. TALEX MOTOR SPORT

Xabat Martin herritarra Lizarrako 
Sihablaran sarian garaile izan da

TXIRRINDULARITZA

Ostadar SKTk Euskal Herriko Itzuliarekin txirrindularitza porra jarriko du martxan

Txintxarri
Hilaren 21ean, Diego Garciaren 
oroimenezko 33. Azkoiti-Azpei-
tia maratoi erdia lehiatu zen 
Urola Erdia eskualdekoa bi he-
rrien artean. Nazioarteko korri-
kalariez gain, hemezortzi lasar-
teoriatarrek parte hartu zuten; 
horietako bi ez ziren helmugara 
iritsi.

Aloña Mendi taldeko Jon Pre-
sa herritarra lehen postuetan 
atera zen irteera puntutik eta 
hamabigarren (01.12.45) postuan 
iritsi zen helmugara; senior 
mailako zortzigarren ere izan 
zen eta Gipuzkoako txapelketa-
ko laugarren postua ere esku-
ratu zuen.

Lorea Barkaiztegi, aldiz, hel-
muga igaro zuen Lasarte-Oriako 
lehen emakumea (01.35.53) izan 
zen eta horrez gain, Mari Carmen 
Olaso V55F mailako lehen izan 
zen (01.35.54). 

Zortzi kilometrotako proba 
motzean ere izan zen herritarrik; 
Paula Ulik eta Alex Garciak 
45.14 denboran egin zuten ibil-
bidea.

Horrez gain, hilarren 22an, 
Donostia eta Hondarribia artean 
antolatutako Talaia bidea trail 
proban ere izan zen Lasarte-Oria-
ko ordezkaririk. Hala nola, Luis 

Fernando izan zen lehen herri-
tarra (02.50.36).

Beste lasterketak
Hilabetean zehar ere hamaika 
lasterketetan izan dira herrita-
rrak UZ Trail, Udalatx igoera, 
Mahasti krosa, Bealak trail edo 
Zumaiako herri lasterketa. 

Hilaren 15eko, esate baterako, 
Udaberri Lasterketa izan zen 
herriatar gehien parte hartzen 
izan zen ekimena; Donostiako 
probak 10 km eta 5 km ibilbideak 
izan zituen. Lehenean Ruben 
Cantero (33.08) izan zen lehen 
lasarteoriatarra eta motzean, 
aldiz, Egoitz Rodriguez (19.53).

Presa, helmugara iristen. ALBERTO BENITO

Herritarrak bikain lehiatu dira 
Azkoitia-Azpeitia maratoi erdian

LASTERKETAK/ATLETISMOA

Hogei bat herritar izan dira probako lasterketa ezberdinetan lehian. 
Jon Presa herritarra hamabigarren izan da maratoi erdian

Txintxarri
Taula Xake Klubeko heldu zein 
gazteek hitzordu garrantzitsuak 
izan dituzte azken asteetan. 

Ligako azken jardunaldia La-
sarte-Orian jokatu zuten A eta 
B taldeek eta biek garaipena 
erdietsi zuten. Egindako txapel-
ketari esker, A ekipoak Goren-
go mailarako igoera erdietsi du. 
Bigarren mailako kideek, aldiz, 
jaitsiera ekidin dute.

Taula Ako ordezkariek Beraun 
Bera B izan zuten aurkari azken 
neurketan; taula batean garai-
pena erdietsi eta hirutan parra 
eginda 2,5 puntu irabazi zituen.

Billabona B hartu zuen Taula 
Bk eta bi taulatan irabazi eta 
beste bietan berdinketa lortu 
ostean, 3-1 gailendu zen. 

Maila igoera
Sailkapenerako puntu garran-
tzitsuak eskuratu zituzten Tau-
la kideek eta horri esker, A 
taldeak igoera multzoko bigarren 
postua eskuratu du 16 punture-
kin. Ondorioz, hurrengo urtean 

Gorengo mailan lehiatuko dira 
herritarrak.

Maila horretako hirugarren 
postuan (15,5 p.) izan da Felix 
Manso kide duen Mikel Inmo-
biliaria taldea eta horrek ere 
igoera eskuratu du. 

Bigarren mailako xake klube-
ko ordezkariari dagokionez, 
jaitsiera multzoko seigarren 
amaitu du lehia 14 punturekin 

eta hurrengo urtean ere kate-
goria berean izango da taldea.

Lehen postuetan
Xake klubeko gaztetxoak, aldiz, 
infantil eta alebin mailako ba-
nakako zein taldekako Eskolar-
teko Gipuzkoako txapelketetan 
lehiatu ziren martxoko lehen bi 
asteburuetan, Astigarragan.

Banakako lehian, Gipuzkoa 
osoko jokalariak bildu ziren 
hilaren 7an eta 14an. Zazpina 
partida jokatu zituzten lehiaki-
deek eta Sanchez (5 p.) zein 
Garcia (5,5 p.) Taula kideak hi-
rugarren postuan sailkatu ziren, 
infantil eta alebin kategorietan, 
hurrenez hurren.

Taula Xake Klubak maila ho-
rietako taldeak sortu ahal izan 
ez dituenez, beste xake talde 
batzuekin izan ziren lehian he-
rriko gazteak, hilaren 15ean. 
Eta Sanchez eta Garciak talde-
kakoan ere podiumean izan 
ziren; garaikurrak eskuratu 
zituzten Beraun Bera A eta Bi-
dasoa Xake taldearekin.

Xake jokalariak. TAULA

Taula Xake Klubeko A taldeak Gorengo 
mailarako igoera eskuratu du

XAKEA

B ekipoa, aldiz, bigarren mailan mantenduko da hurrengo denboraldian

Txintxarri
Europako txapelketako finalak 
lehiatu ziren hilaren 15ean, Le-
ganesen (Madril). Alex Saleta 
herritarrak Espainiako selekzioa-
rekin hirugarren postua izan 
zuen jokoan; Errumania izan 
zuten aurrez aurre. 

Portugalek Georgia garaitu eta 
Europako titulua eskuratu zuen 
eta aurretik, Espainiako Selek-
zioak ederki borrokatu behar 
izan zuen Errumariaren aurka 
Europako txapelketako podiumea 
ixteko. Aldapatsu hasi zen neur-
ketari itzulia eman behar izan 
zioten lehoiek brontzezko garai-
kurra eskuratzeko. Herritarra 
protagonista izan zen lehian; 
entsegua egiteaz gain, jokalari 
onenaren saria eraman zuen eta 
Europako txapelketako hamabos-
teko oneneko kide aukeratu dute.

Lehoiek markagailuari itzulia 
eman behar izan zioten. Nahiz 

eta txartel gorriarengatik parti-
dako zati handia bat jokalari bat 
gutxiagorekin egin,  Errumania 
ongi kokatua atera zen zelaira 
eta ederki baliatu zen egoeraz 
lehen zatian 3-11 aurreratzeko.

Atsedenaldiaren ostean, erru-
maniarrek aldea handitu (3-14) 
arren, erasoan gogor aritu zen 
Espainiako selekzioa eta metroz 
metro entseguak eta gauzatzeak 
eginez, hamazazpina berdindu 
zuen markagailua. Entsegueta-
ko bat Alex Saleta herritarra-
rena izan zen.

Azken hogei minutuak kiliak 
dantzan jartzekoak izan ziren. 
Espainiak aldea ireki zuen entse-
gu eta gauzatzeari esker eta Erru-
maniak zigor kolpe batekin eran-
tzun zuen (20-24). Amaitzeko be-
deratzi minutu faltan, entsegua 
egin zuten lehoiek (20-29), baina 
Errumaniarrek berriro ere zigor 
kolpe batekin murriztu zuten 

aldea (23-29). Azken minutuetan 
defentsa lan ederra egin zuten 
gorri-horiek markagailua bere 
horretan mantendu eta hirugarren 
postua eskuratzeko.

Lehen garaipena, etxean
Ligari dagokionez, Ohorezko B 
mailako taldeak igoera faseko 
lehen garaipena eskuratu zuen, 
Astin. Hermo Soto del Real tal-
dea izan zuten aurrez aurre 
beltzek eta markagailuan nagu-
si izan zen, 29-6.

Saleta, eskuratutako sariekin. A. SALETA

Saletak, hirugarren postua eta jokalari 
onenaren saria Europako txapelketan

ERRUGBIA

Ostadar SKTko atletak maila 
ezberdinetako pistako 
Espainiako txapelketetan 
lehiatu dira azken bi asteetan: 
hilaren 14an, Eider Redondo 
18 urtez azpiko txapelketan 
izan zen Antequeran 
(Andaluzia) eta astebetera, 
Iraia Alkorta 20 urtez azpikoan 
izan zen, Sabadellen 
(Katalunia). 

Abiadura probetako 
sailkapen probetan euren 
onena eman arren, urdin-
beltzek ezin izan zuten lehiaketan aurrera egin, ezta euren markak 
ondu ere. Redondok 60 metro hesi lasterketako laugarren 
lasterketan atera zen pistara eta 9.22 marka egin zuen. Alkortak, 
aldiz, 60 metroko lasterketako lehen saioan egin zuen korrika eta 
7,89 eginez iritsi zen helmugako marrara. 

Redondo, prestatzen. OSTADAR ATL.

Atletak, Espainiako txapelketetan

Txintxarri
Ostadar SKTko Euskal Ligako 
I. Mailako taldeak partida zai-
lari egin zion aurre ligako azken 
jardunaldia. Sailpeneko bigarren 
sailkatu Sestao izan zuen aurrez 
aurre. Bi taldeek ederki borro-
katutako partida bizkaitarren 
aldeko izan zen (3-2) baina ur-
din-beltzek errenta handia zu-
tenez, kategoriako garaikurra 
eskuratu dute.  

Bizkaiara bidaiatu zen Osta-
darreko taldea, Sestaoren etxean 
lehiatu behar zuen ligako azken 
hitzordua. Eta espero moduan 
intentsitate handiko lehia izan 
zen. Ostadar lehen eta hirugarren 
setean markagailuan aurreratu 
arren, etxekoek ederki berdindu 
zuten; 22-25, 25-19, 20-25 eta 25-18 
izan ziren emaitzak. "Kosta egin 
zitzaigun lehen lerroko defentsa 
kokatzea eta sakeetara ere ez 
ginen ongi egokitu, eta Sestaok, 
zalantzarik gabe ekipo handia 
duen taldeak, gu gainditzeko 
baliatu zituen akatsak," onartu 
du Asiera Acuriola taldeko en-
trenatzaileak.

Azken berdinketa hausteko 
zatia tentsio handikoa izan zela 
adierazi du urdin-beltzen pres-

tatzaileak. "Erabaki partzialak 
hartu behar izan ziren. Irabazi 
nahi genuen partida zen, baina 
azkenean garaipena Sestaoren 
etxean geratu zen".

Garaikurra eta igoera
Neurketa amaitzean jaso zuen 
Lasarte-Oriako taldeak Euskal 
Ligako garaikurra eta Asier 
Acuriola entrenatzailearen hi-
tzetan pozarren eta harrituta 
daude lortutakoarengatik: "Egia 
da mailaz igotzea lortu genue-
nean, entrenamenduen plangin-

tzan hobekuntzak egitea pentsa-
tu genuela; bigarren entrena-
tzaile bat eta prestatzaile fisiko 
bat sartuz. Liga honetan borro-
katzeko hobeto prestatuta egon 
gintezen eta hasieran geure 
burua mantentzeko helburua-
rekin, baina lehiatzea baztertu 
gabe, eta, egia esan, horrela izan 
da. Taldea sendotuz joan da ja-
rudnaldiz jardunaldi eta aurka-
ri guztiak gainditzeko maila 
genuela erakutsi du".

Horren erakusle galdutako neur-
keten kopurua izan da Ostadarre-

ko entrenatzaileak azaldu modu-
ra: "Bi partida galdu ditugu ba-
karrik  eta talde guztiak gainditu 
ditugu bi itzuliak kontuan hartu-
ta. Ondorioz, bigarren sailkatua-
ri bost puntuko aldea atera diogu, 
bi garaipeneko aldearekin".

Txapelketa garaituta erronka 
berria izango du Acuriolaren 

taldeak, Espainiako Lehen Mai-
la Nazionalerako igoera. Orain-
dik lekua zehazteke badago ere, 
Ostadarreko entrenatzaileak 
jakitera eman du maiatzaren 
20-24ean izango dela lehia. "Ber-
tara behar bezala prestatuta 
iristea espero dugu", adierazi 
du prestatzaileak.

Ostadarreko taldea, eskuratutako domina eta garaikurrarekin. OSTADAR BOLEIBOLA

Ostadar SKTko I. mailako taldeak Euskal 
Ligako garaikurra eskuratu du

BOLEIBOLA

Lehen Maila Nazionalerako igoera jokatuko du ekipo urdin-beltzak maiatzean

2. kategoriako taldeak ere pauso garrantzitsua eman zuen hilaren 
14an. Liga erregularreko azken saioan etxekoak nagusi izan ziren 
eta Navarvoley 3-0 (25-12, 25-21 eta 25-19).  Era honetara, lehen 
taldearen antzera, bi neurketa bakarrik galdu dituzte urdin-beltzek 
eta 46 punturekin bere multzoko lehen postuan amaitu dute  
fasea. Horri esker, apirilean lehiatuko den igoera faserako txartela 
eskuratu du Ostadarrek. Finalerdian, apirilaren 18an, Haroko 
(Errioxa) HRV Embalajes Novalgos izango du aurkari Maialen 
Chourraut kiroldegian eta hilaren 25ean jakingo da zein den 
mailako garaile eta kategoriaz igotzen diren taldeak.

TXINTXARRI

2. mailakoek, igoera jokoan

Txintxarri
Ostadar Inklusioko Anara Mar-
tin Lluch eta Markel Uzquiano 
Lopez de Guereñu kideak eder-
ki jardun ziren, hilaren 14an 
eta 15ean, Granadan (Andaluzia) 
jokatutako Gazteen Bocciako 
Espainiako Txapelketan. Mar-
tinek, gainera, balentria ederra 
egin du BC2 mailako urrezko 
domina janzten; duela sei hila-
bete hasi zen boccia jokatzen 
eta lehen aldia zuen txapelketan 
batean. 

Ez zuen bide erraza izan talde 
urdin-beltzeko kideak B. Mul-
tzoen fasean, Valentziako Paula 

Rabenaren (2025eko txapeldu-
nordea) aurkako lehen partida 
estu galdu zuen Ostadarreko 
kideak, 3–2 emaitzarekin.

Eta bigarrenean, aldiz, iazko 
txapeldun Donovan Raza izan 
zuen aurkari. Lehia oso pare-
katua izan zen (2–2), eta berdin-
keta hausteko zatian Martinen 
alde erabaki zen.

Finalerako sailkatu eta berri-
ro Rabenaren aurka aritu zen. 
Urrezko dominaren lehian ez 
zion aukerarik eman, ordea; 
5–1eko emaitza sendoarekin na-
gusitu zen Ostadarreko kide 
Martin.

Uzquiano, bosgarren
Markel Uzquianok, aldiz, bere 
sailkapen onena berdindu zuen, 
BC1 kategorian, 5. postua esku-
ratuz.

Multzoen faseko hiru lehieta-
tik bi irabazi zituen; horietako 

bat, lau aldiz txapeldun izan den 
Madrilgo Ismael Muñozen aur-
ka izan zen eta 9–6ko emaitza 
garbiarekin gainditu zuen.

Ondorioz, finalerdietarako play-
off partida jokatu zuen Sevillako 
Rafa Gonzalezen aurka. Azken 

hau indartsu aritu zen eta 4–1eko 
emaitzarekin gailendu zen. 

Bi emaitza bikain horiei esker, 
Ostadar SKTk hirugarren postua 
lortu zuen taldeen sailkapen oro-
korrean, Madrilgo Fundación 
Ana Valdividiarekin berdinduta.

Ostadar Inklusioa taldeko Anara Martin Lluch, podiumeko koska gorenean. FEDPC

Anara Martin eta Ostadar, bocciako 
Espainiako txapelketako podiumean

BOCCIA

Ostadar Inklusioa taldeko kideak ederki lehiatu dira 
kategoria ezberdinetan; Markel Uzquiano bosgarren izan da

Eguneko Farmaziak: 09:00-22:00

DE MIGUEL: Kale Nagusia 32/ 943-37 11 51

GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

UDALAREN TELEFONOAK

· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK

· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

LASARTE-ORIA egunez

OSTIRALA, 27   	 GIL

LARUNBATA, 28 	 GANDARIAS-URIBE

IGANDEA, 29 		 GANDARIAS-URIBE

ASTELEHENA, 30 	 ACHA-ORBEA

ASTEARTEA, 31 	 KNIESE

ASTEAZKENA, 1 	 KNIESE

OSTEGUNA, 2 	 LASA

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK TELEFONOAK

KOMIKIA

Manex
Zorionak, Manex! 10 urte 
betetzen dituzu. Zure 
bihotza bezain handia izan 
dadila zure eguna. Asko 
maite zaitugu!

ZORION AGURRAK

Lur
Biolaren malabarista, 
antzezle, trapezista, 
jaiotzetik ilusionista... Bat 
eta bat, bederatzi. Zorionak 
familia osoaren partetik!! 
Ederki ospatuko ditugu!!!

IRAGARKI SAILKATUAK

Iragarkia 
jartzeko

943-37 14 48
publizitatea@ttakun.eus
www.txintxarri.eus/
sailkatuak

• Osteguneko 12:00ak arte jasotako iragarkiak 
iragarriko ditugu. 

• Hortik aurrera ez da onartuko aldaketarik, ez eta 
iragarkia bertan behera uzterik ere.

• TXINTXARRI-k ez du argitaratzen diren 
iragarkien ondorioz sor daitezkeen operazioen 
erantzukizunik.

Galdutako zapia
Beheko irudian ikus daitekeen 
koloretako zapi handia galdu 
dut. Balio ekonomikoa baino, 
sentimentala duen osagarria da, 
beraz, hori kontuan hartuta, 
berreskuratzea garrantzitsua 
litzateke niretzat. Inork aurkitu 
badu, honako telefono zenbaki 
honetan jar daiteke nirekin ha-
rremanetan: 630682716. Mila 
esker. 

OHARRAK

FUTBOLA
LARUNBATA 28

GORENGO MAILA
•	Usurbil FT - Ostadar SKT 

17.00. Harane, Usurbilen.
ERREGIONAL I. MAILA, IGOERA
•	Texas Lasart. CF - Antzuola KE 

17.30. Michelin kirol gunean.
ERREGIONAL I. MAILA, KOPA
•	Ostadar SKT - Sanpedrotarra FE B 

17.30. Atsobakar kirol gunean.
OHOREZKO J. MAILA, IGOERA
•	Ostadar SKT - Euskalduna A. SD 

11.30. Atsobakar kirol gunean.
JUBENILEN GORENGO MAILA
•	Lagun Onak CD B - Texas Lasart. CF 

11.30. Garmendipe, Azpeitian.
JUBENILEN I. MAILA, KOPA
•	Ostadar SKT - Ikasberri KE C 

11.20. Michelin kirol gunean.
OHOREZKO K. MAILA, JAITSIERA
•	Ostadar SKT - Urola KE 

15.30. Michelin kirol gunean.
KADETE I. MAILA, IGOERA
•	Oiartzun KE B - Ostadar SKT 

10.30. Karla Lekuona, Oiartzunen.
KADETE I. MAILA, KOPA
•	Texas Lasart. CF - Urola KE B 

13.15. Michelin kirol gunean.
•	Usurbil FT B - Ostadar SKT (neskak)  

10.30. Harane, Usurbilen.

KADETE I. MAILA, UD. KOPA
•	Arrupe Chaminade - Ostadar SKT 

09.00. Felix Garin, Donostian.
IGANDEA 29

OHOREZKO ERREGIONAL MAILA
•	Ostadar SKT - Bergara 

11.40. Michelin kirol gunean.
JUBENILEN GORENGO MAILA
•	Ostadar SKT - Oiartzun KE B 

09.45. Michelin kirol gunean.
JUBENILEN I. MAILA, UD. KOPA
•	Texas Lasart. CF - Urnieta KE C 

11.20. Atsobakar kirol gunean.

ARETO-FUTBOLA
OSTIRALA 27

OHOREZKO ERREGIONAL MAILA
•	Eguzki Arkupe Rehab. - Miren 

Taberna 
20.50. Maialen Chourraut kirol.

ERREGIONAL I. MAILA, KOPA
•	Anoeta FT B - Eguzki ISU Leihoak 

20.30. Abraham Olano kirol., Anoetan.

LARUNBATA 28
INFANTIL MAILA, GIP. TXAP.
•	Eguzki Patricio T. - Irun Futsal 

12.30. Michelin kirol gunean.
•	Lauburu A - Eguzki Andatza T.  

12.30. Belabieta kirol., Ibarran.

SASKIBALOIA
OSTIRALA 27

SENIOR II. MAILA, A-3
•	Luberri - Ostadar SKT 

19.45. Antigua Luberri BHI, Donostian.

LARUNBATA 28
J. ERRENDIMENDUA, A-1
•	Bera Bera - Ostadar SKT 

16.00. Paco Yoldi kirol., Donostian.
K. PARTAIDETZA, A-5
•	Ostadar Urdina - Bera Bera 

09.30. Maialen Chourraut kirol.
I. HAUNDI PARTAIDETZA, A-2
•	Easo Basket - Ostadar Beltza 

09.30. Jesuitak ik., Donostian.
I. HAUNDI PARTAIDETZA, A-3
•	Ostadar Urdina - ZAST Kai 

09.30. Maialen Chourraut kirol.

ERRUGBIA
LARUNBATA 28

EUSKAL LIGA I. MAILA
•	Gipuzkoa Sortzen - Betsaide Elorrio 

15.00. Atsobakar kirol gunean.

EUSKAL LIGA II. MAILA
•	Gipuzkoa Sortzen - Eibar RT 

16.45. Atsobakar kirol gunean.
16 URTEZ AZPIKOA, 2. MAILA
•	Zarautz Beltzak Eibar - RC Rioja 

10.30. Unbe, Eibarren.

IGANDEA 29
OHOREZKO B MAILA
•	CN Poble Nou  - Gipuzkoa Sortzen 

12.00. Bartzelona, Katalunian.
18 URTEZ AZPIKOA, 1. MAILA
•	Gaztedi RT- Zarautz Beltzak Eibar 

12.30. Gasteiz, Araban.

PILOTA
OSTIRALA 27

G. PALA, BANAKA, N. 2. MAILA
•	Intza KE (Artetxe) - Hernani 

17.00. 1. partida. Loidibarren pil.
ESKUZ, BINAKA, I. 1. MAILA, FINALA
•	Oiarpe - Intza KE 

19.30. 2. partida. Zarautzen.

IGERIKETA
LARUNBATA 28

ALEBIN LIGA
•	Buruntzaldea IKTko alebin 

mailako kideek ligako 6. 
jardunaldiari egingo diote aurre. 
16.00. Allurralde kirol., Andoainen.

LARUNBATA 28/IGANDEA 29
KLUBEN KOPA
•	Buruntzaldea IKTko igerilariak 

Gipuzkoako Kluben Kopan 
izango dira lehian. 
Egun osoa. Tolosan.

JUDO
LARUNBATA 28

EUSKADIKO TXAPELKETA
•	LOKEko infantil mailako 

kideek Eskolarteko Euskadiko 
txapelketa lehiatuko dute. 
Arratsaldea. Oiartzunen.

IGANDEA 29
EUSKADIKO  TXAPELKETA
•	LOKEko kadeteek Euskadiko 

txapelketa izango dute jokoan. 
Arratsaldea. Oiartzunen.

TXIRRINDULARITZA
IGANDEA 29

AMAIKAK BAT PROBA
•	Andoaingo Txirrindulari 

eskolako herriko kadeteak 
Amaikak Bat proban parte 
hartuko dute. 
10.45. Deban.

ASTEBURUKO KIROL HITZORDUAK

OSTIRALA 27

LASARTE-ORIA
•	Antzerkia Antzerkiaren 

Nazioarteko Eguna ospatuko 
du Kukuka Antzerki eta Dantza 
Eskolak. Horretarako XI. 
Antzerki Topaketa iragarri du, 
eta ondoko egitaraua prestatu:  
17:15ean, Kalejira egingo 
dute. Gaztelekutik abiatu eta 
Okendo plazan amaituko dute.  
18:00etan, antzerki eskolako 
ikasleen emanaldiak. Ondoren, 
disko emanaldia. Jarduera 
horiek Okendo plazan izango 
dira. 

•	Gastronomia Aterpea 
merkatarien elkarteak 
antolatutako jarduera da. 
Gomez de Segura upategiko 
edariak dastatuko dituzte 
parte hartzen dutenek. 10 
euro balio du izena emateak 
eta tokiak mugatuak direla 
ohartarazi dute antolatzaileek. 
Usoak taberbana, 19:00etan. 

•	Antzerkia Martxoaren 8ko 
egitarauaren barruan, El 
legado antzezlana erakutsiko 
du El telon negro konpainiak. 
Sarrerek 6,10 euro balio 
dute. Kultur etxea, 19:00etan.

•	Mobilizazioa Lasarte-Oriako 
Sarek deituta, Azken Ostirala 
aurrera eramango dute. 
Elizatze plazan, 20:00etan. 

•	Afaria Martxoaren 8ko 
egitarauaren barruan, 
emakumeen afaria 
egingo dute. Otordura 
joan nahi dutenek 
Sexuen Elkarbizitzarako 

Emakumearen Zentroan 
izena eman eta 22na euro 
ordaindu beharko dituzte. 
Buenetxea kafetegia-taberna, 
21:00etatik aurrera. 

LARUNBATA 28

LASARTE-ORIA
•	Azoka Liburu, disko, arropa, 

jostailu, altzari eta antzekoak 
berrerabiltzea sustatzeko 
helburuaren bigarren eskuko 
azoka aurrera eramango 
dute Zabaletako auzotarrek 
aurreneko aldiz. "Etxean 
erabiltzen ez ditugunei bizitza 
berria eman nahi diegu", 
adierazi dute auzo elkarteko 
ordezkariek. Zabaleta auzoa, 
10:00etatik 14:00etara.

•	Literatura 0 eta 3 urte 
bitarteko haurrentzat 
pentsatutako asteroko ipuin 
kontaketa saioa. Gurasoekin 
batera parte hartuko dute 
txikiek. Udal Liburutegia, 
11:00etan.  

•	Musika Que Django nos 
perdone taldeak Jazz, Bossa 
eta Blues emanaldia egingo 
du. Jalgi Kafe Antzokian, 

19:30ean. Sarrera doakoa 
izango da. 

•	Antzerkia Txalo produkzioak 
konpainiak Artea obra 
erakutsiko du. Sarrerek 6,10 
euro balio dute.

IGANDEA 29

LASARTE-ORIA
•	Zinema Olivia y el terremoto 

invisible filma emango dute, 
haurrentzat. Sarrerek 4,10 
euro balio dute. Kultur etxea, 
17:00etan.

•	Zinema Historias del buen 
valle filma emango dute, 
helduentzat. Sarrerek 6,10 
euro balio dute. Kultur etxea, 
19:30ean.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

Gipuzkoa mailako ekimen bat da, gaztetxoen plaza-
ratzea helburu duena; bat-bateko saioa izaten da. 
Eskualdeka egiten dira kanporaketak eta finala 
apirilaren 18an izango da Lazkaon. Earra! eskolakoen 
kanporaketa Hernaniko Sandiusterri aretoan jokatu 
zuten eta "oso lan polita" egin arren, ez ziren fina-
lera sailkatu, bertso eskolako irakasle Lierni Rekon-
dok TXINTXARRI-ri kontatu dionez.

Gelatik plazara egitasmoan parte 
hartu dute herriko bertsolari gazteek

KULTURA

"Oso lan polita" egin dute herriko bertsolariek. EARRA BERTSO ESKOLA

